
ABSTRAK 

 

 

Kajian ini bertujuan untuk melihat kesan penggunaan teknik inkuiri penemuan 

berbanding tutorial ke atas pencapaian  pelajar tingkatan dua, dalam mata pelajaran 

sains. Reka bentuk kajian yang digunakan adalah kajian eksperimen kuasi. Sampel 

kajian terdiri daripada 60 orang pelajar yang dipilih secara rawak dari tiga kelas di 

salah sebuah sekolah di daerah Jerantut. Sampel dibahagikan kepada dua kumpulan 

iaitu kumpulan rawatan dan kawalan secara rawak seramai 30 orang setiap kumpulan.  

Instrumen kajian yang digunakan ialah ujian pra, ujian pos dan soalselidik. Data yang 

diperolehi telah dianalisis menggunakan kaedah statistik  inferens. Dapatan kajian 

menunjukkan bahawa terdapat perbezaan yang signifikan bagi skor min ujian pra dan 

ujian pos bagi kumpulan rawatan (M=73.83, SD=9.029) dan kumpulan kawalan 

(M=56.10, SD=8.672) berdasarkan nilai t(29) = 31.959, p<0.000. Kesimpulannya, 

penggunaan koswer teknik inkuiri penemuan telah meningkatkan pencapaian pelajar 

dalam pembelajaran berbanding tutorial. Implikasi kajian menunjukkan penggunaan 

teknik inkuiri penemuan sesuai diterapkan dalam pembangunan koswer sains. 

IMPACT FINDINGS  INQUIRY BASE LEARNING TECHNIQUE 

COMPARED BY TUTORIAL BASE LEARNING TECHNIQUE AGAINST 

STUDENT ACHIEVEMENT 

 

 

ABSTRACT 
 

 

This study aims to identify the impact of the discovery of the inquiry base learning 

technique compared to tutorial base learning technique against student form two 

achievements in science subjects. The study design was used in quasi experimental. 

The sample consisted of 60 students who were randomly selected from three classes 

at one of the schools in Jerantut area. The samples were divided into two groups, 

treatment and control groups at random as many as 30 students per group. The 

instrument used was a pre-test, post-test and a questionnaire. The data obtained were 

analysed using the inferential statistical method ie descriptive analysis. The findings 

showed that mean in the pre-test score and post-test for the treatment group 

(M=73.83, SD=9.029) and control group (M=56.10, SD=8.672) based on the value of 

t(29) = 31.959, p<0.000. As a conclusion, the inquiry base learning technique 

courseware has improved students achievement compared to tutorials. The study 

implicates that the inquiry base learning more appropriate applied in the development 

of science courseware. 

BAB 1 

 

 

 

 

PENGENALAN 

 

 

 

 

1.1  Pendahuluan 

 

Perkembangan teknologi komputer telah banyak merubah suasana pendidikan masa 

kini. Teknik penggunaan pelbagai elemen multimedia beserta persembahan animasi 

dapat menggerakkan saluran verbal dan visual di dalam memori yang merupakan 

strategi berkesan bagi memperoleh, menyimpan dan mengingat maklumat di dalam 

proses pembelajaran (Mayer, 2001). Zoraini (2005), menyatakan bahawa masa 

hadapan pembangunan sesebuah negara banyak didominasikan oleh perkembangan 

sains serta teknologi dan teknologi yang banyak mendominasikan kehidupan kini 

ialah informasi dan teknologi maklumat. Dengan kecanggihan teknologi maklumat 

masa kini mendorong penggunaan pengajaran. 

Pembelajaran Berbantukan Komputer berasaskan teknologi multimedia dalam 

Pengajaran dan pemudahcaraan (PdPc) di sekolah-sekolah. Dengan adanya alat 

bantuan mengajar seperti koswer dapat membantu proses Pengajaran dan 

pemudahcaraan (PdPc) dengan lebih berkesan. Menurut kajian yang dilakukan oleh 

Effandi dan Zanaton (2006) pengajaran menggunakan koswer perlu diperluaskan di 

Malaysia untuk pembelajaran yang lebih efektif dan berkesan dan membantu para 

pelajar berfikir dengan lebih kreatif, saling bekerjasama dalam pembelajaran dan 

pengkongsian maklumat antara para pelajar dan tenaga pengajar. Kajian yang 

dilakukan oleh Jamalludin dan Zaidatun (2003) penggunan perisian kursus komputer 

dalam pengajaran membantu para pelajar berinteraksi dengan lebih efektif dan 

melibatkan diri dengan lebih banyak dalam Pengajaran dan pemudahcaraan (PdPc) 

dalam kelas. Ini secara tidak langsung mewujudkan pembelajaran interaktif melalui 

penggunan koswer dalam pengajaran dan pembelajaran. 

  

 

1.2  Latar Belakang Kajian 

 

Sistem persekolahan hari ini telah jauh berubah berbanding sistem pembelajaran 

secara konvensional. Penggunaan koswer pendidikan dalam pengajaran dan 

pembelajaran adalah sangat digalakkan agar pengajaran dan pembelajaran  menjadi 

lebih efektif. Dasar Kementerian Pelajaran sebelum ini telah mewujudkan Pengajaran 

dan pemudahcaraan (PdPc) Mata Pelajaran Sains dan Matematik dalam Bahasa 

Inggeris (PPSMI) telah merubah sedikit senario pengajaran guru. Guru-guru telah 

dibekalkan dengan koswer pendidikan dan diarahkan agar mengajar menggunakan 

koswer tersebut.  

Walaupun setelah hampir enam tahun PPSMI ini dilaksanakan, penggunaan 

koswer yang dibekalkan oleh Kementerian Pelajaran Malaysia tidak digunakan secara 

menyeluruh. Sharifah Maimunah (2003) melaporkan bahawa kajian kecil yang 

dilakukan ke atas pelajar tingkatan 1 dan tahun 1 menunjukkan secara umumnya 

pencapaian pelajar dalam Bahasa Inggeris adalah menggalakkan tetapi tidak ramai 

guru yang menggunakan koswer yang dibekalkan di dalam bilik darjah (Mohd. Fazly 

@ Elias & Abdul Razak, 2007). 

 

Pendidikan interaktif menerusi penggunaan koswer multimedia 

merangsangkan pembelajaran pelajar, memudahkan pemahaman dengan pendekatan 

yang berpusat pada penyelesaian masalah. Banyak kajian telah menunjukkan bahawa 

pengguaan komputer untuk pengajaran fizik tidak hanya mengajar bagaimana subjek 

diajar, bahkan apa yang pelajar belajar iaitu mencetus pemikiran pelajar (Johnston, 

1996 & Redish, 1988). Pendekatan pengajaran secara konvensional kurang 

merangsang proses pembelajaran kerana tidak melibatkan kesemua pancaindera 

terutama dalam pembelajaran Hukum Gerakan Newton berhubungkait dengan 

matapelajaran Sains yang berbentuk abstrak yang sukar difahami oleh pelajar secara 

lisan. Pendekatan pengajaran tradisi kurang merangsang proses pembelajaran kerana 

tidak melibatkan kesemua panca indera terutama dalam pembelajaran. Hukum 

Gerakan Newton berhubungkait dengan mata pelajaran Sains yang berbentuk abstrak 

yang sukar difahami oleh pelajar secara lisan. Kajian Redish (1988) menunjukkan 

penggunaan koswer multimedia interaktif dapat meningkatkan keberkesanan 

pemahaman konsepsi yang sukar dengan lebih mudah berbanding pengajaran secara 

tradisional.  

 

Pedagogi yang berkonsepkan „chalk and talk‟ didapati kurang berkesan pada 

kebanyakan situasi pengajaran dan pembelajaran di bilik kelas (Abdul Jasheer & 

Merza, 2004). Penerangan secara lisan dalam kaedah pembelajaran tradisi juga sering 

gagal menyampaikan sesuatu maklumat visual secara tepat, konsisten dan jelas 

terhadap semua pelajar (Dwyer, 1978). Kegagalan-kegagalan ini menyebabkan pelajar 

hanya akan mendapat  gambaran yang abstrak tentang sesuatu isi kandungan mata 

pelajaran yang dinamik yang dipelajari (Ashwin, 2004).  

 

 Kegagalan kaedah pembelajaran konvensional ini akan membebankan pelajar 

melakukan aktiviti-aktiviti pembelajaran kendiri di luar waktu kelas bagi 

memahamkan apa yang mereka gagal peroleh dalam kelas. Oleh kerana bahan rujukan 

bagi mata pelajaran ini juga dalam bentuk media statik serta isi kandungan pelajaran 

yang di luar batasan pengetahuan sedia ada, bebanan kognitif pelajar akan  meningkat 

sepanjang  proses pembelajaran kendiri. Bebanan yang terlalu banyak di dalam 

memori kerja akan menyebabkan keciciran maklumat dan maklumat sukar didaftar 

dalam memori jangka panjang  sepanjang aktiviti berkenaan (Tabbers, Martens & Van 

Merrienboer, 2004).  

 

Sebagai penyelesaian, koswer pendidikan dilihat boleh digunakan sebagai media 

dinamik alternatif untuk membantu pelajar mencapai objektif ini. Menurut Mayer 

(2005) pembelajaran berbantukan komputer berbentuk koswer multimedia dapat 

membina kognitif dan menjana pemikiran yang kreatif dan kritis berdasarkan kepada 

elemen multimedia berfungsi secara konsisten, efektif dan mampu menggalakkan 

proses pembelajaran pelajar. Ini kerana bentuk pembelajaran saling berinteraksi antara 

pelajar dengan komputer yang interaktif serta dinamik.  

Dalam keghairahan guru menggunakan koswer dalam pengajaran dan 

pembelajaran maka terdapat isu yang timbul iaitu dari segi pencapaian pelajar sama 

ada lebih baik daripada sebelum menggunakan koswer atau tiada apa-apa perubahan. 

Hasil daripada kajian-kajian lepas menyatakan bahawa pencapaian pelajar adalah 

lebih baik jika guru-guru menggunakan koswer dalam PdPc mereka. Walaupun 

pembinaan koswer tersebut telah mengikut model pengajaran dan pembelajaran 

seperti ASSURE ataupun ADDIE, namun teknik pembangunan koswer perlulah 

diambil kira. Oleh itu kajian ini ingin menilai sama ada teknik yang digunakan dalam 

pembangunan koswer boleh mempengaruhi atau tidak dari segi pencapaian pelajar. 

Teknik yang akan dikaji dalam pembangunan koswer pendidikan ialah teknik inkuari 

penemuan dan juga teknik tutorial. Untuk menilai keberkesanan kedua-dua teknik ini 

iaitu inkuiri penemuan dan tutorial dalam pembinaan koswer maka dua prototaip 

koswer telah dibina yang bercirikan seperti Teknik Inkuiri Penemuan Teknik Tutorial 

Dalam Pembinaan Koswer Pendidikan. 

 

 

1.3  Penyataan Masalah 

 

Seiring dengan kemajuan teknologi, bidang pendidikan di Malaysia kini telah 

beranjak ke arah mengintegrasikan pengunaan komputer dalam proses Pengajaran dan 

pemudahcaraan (PdPc). Ini kerana, menurut Fisher (2010) komputer mempunyai 

potensi yang besar untuk meningkatkan kualiti proses pembelajaran dan pembelajaran 

dan seterusnya mampu memberi hasil yang baik. Ini dipersetujui oleh Akcay (2006) 

yang menyatakan bahawa melalui komputer, pelajar akan di dedahkan dengan 

pembelajaran yang aktif, dapat meningkatkan motivasi pelajar serta dapat menarik 

minat pelajar terhadap apa yang dipelajari. 

 

Pengunaan koswer pendidikan oleh guru-guru dan pelajar amat tingggi dalam 

pembelajaran dan pengajaran hari ini. Konsep pembelajaran menggunakan koswer 

adalah bersifat kendiri. Iaitu pelajar belajar sendiri tentang kandungan koswer dan 

mengikut arahan-arahan yang terkandung dalam koswer. Pada abad ke-21 peranan 

guru hanya membimbing sahaja dan peranan koswer sangatlah penting untuk 

meningkatkan pemahaman kepada pelajar. Jika koswer itu tidak memberikan input 

yang bagus maka ianya memberi kesan kepada pelajar semasa pembelajaran mereka. 

Untuk itu penekanan yang tinggi perlulah diberi perhatian kepada proses 

pembangunan koswer sama ada dari segi model Pengajaran dan pemudahcaraan 

(PdPc), isi kandungan, teknik, ataupun antaramuka koswer. Kajian ini adalah 

menjurus kepada teknik pembangunan koswer dan kaitannya terhadap pencapaian 

pelajar. Hasil tinjauan yang dibuat, kebanyakan koswer yang ada di pasaran ataupun 

di sekolah-sekolah menggunakan teknik tutorial berbanding teknik inkuari penemuan.   

Melalui teknik tutorial pelajar hanya mengikuti pembelajaran apa yang akan 

diarahkan oleh koswer manakala teknik inkuiri penemuan pelajar boleh mencari 

sendiri ataupun dalam erti kata lain menyelidik sendiri hasil pembelajaran dan secara 

tidak langsung pemikiran yang kreatif dan kritis dapat dipupuk (Tabbers, Martens & 

Van Merrienboer, 2004). 

Inkuiri penemuan ini adalah satu teknik yang sangat baik untuk diaplikasikan 

dalam proses pengajaran dan pembelajaran harian dan dapat membantu murid-murid 

belajar dengan berkesan ( Tan Jui Meng & Khoor Kwan Hoi, 2012). 

1.4  Rasional Kajian 

 

Koswer pendidikan mempunyai potensi yang kukuh dalam membina kemahiran 

kognitif pelajar. Dalam pembinaan koswer, walaupun model-model reka bentuk 

pembelajaran seperti ASSURE, ADDIE dan sebagainya telah dipatuhi tetapi 

sekiranya koswer tersebut tidak disampaikan dengan menggunakan teknik yang betul 

maka maklumat akan tercicir sepanjang proses pembelajaran. Teknik penyampaian 

dalam koswer yang tidak betul juga akan meningkatkan bebanan kognitif pelajar dan 

akan menyebabkan maklumat tidak dapat disimpan ke dalam memori jangka panjang 

pelajar. 

 

Kajian ini akan mengkaji keberkesanan menggunakan teknik inkuiri 

penemuan berbanding tutorial dalam pembinaan koswer. Terdapat banyak koswer 

pendidikan di pasaran seperti di jual secara komersial ataupun yang dibekalkan  di 

sekolah-sekolah menggunakan teknik tutorial berbanding teknik inkuiri penemuan.  

Keputusan kajian ini adalah penting untuk dijadikan panduan kepada pembangun 

koswer agar mereka perlu mengambil kira teknik penyampaian yang disampaikan 

dalam pembangunan koswer agar isi pelajaran yang dipelajari oleh pelajar dapat 

difahami dengan jelas. Diharapkan juga agar pembina koswer perlu menitik beratkan 

tentang kualiti koswer berbanding kuantiti. 

1.5  Kerangka Teori 

 

Pembelajaran adalah proses di mana maklumat diterima, diproses, dikod, disimpan 

dan dicapai semula dari storan memori (Lin & Dwyer, 2004). Atkinson dan Shiffrin 

(1971) membahagikan storan memori manusia  kepada tiga iaitu memori sensori, 

memori jangka pendek dan memori jangka panjang. Maklumat kebiasaannya 

disimpan di dalam memori sensori sekitar ½  hingga 1 saat. Memori jangka pendek 

pula akan menyimpan maklumat sekitar 5 hingga 15 saat. Memori jangka panjang  

akan menyimpan maklumat secara kekal.  

Untuk maklumat kekal di dalam ingatan, ia perlu didaftarkan secara kekal di 

dalam memori jangka panjang. Di dalam proses pembelajaran, tidak semua maklumat 

yang masuk ke memori jangka pendek akan masuk ke  memori jangka panjang. 

Kegagalan maklumat didaftarkan secara kekal di dalam memori jangka panjang  

adalah akibat kegagalan sesuatu proses pembelajaran (Klein, 1996). Antara punca 

kegagalan maklumat didaftarkan secara kekal di dalam memori jangka panjang adalah 

disebabkan maklumat yang diterima itu mengelirukan dan di luar batasan 

pengetahuan sedia ada pelajar  serta tidak adanya  proses pengulangan dilakukan oleh 

pelajar (Klein, 1996).  

 

Animasi dan multimedia dilihat mempunyai asas teori  yang kukuh bagi 

mencapai kehendak teori skema seperti dibincangkan di atas.  Hal ini dapat dilihat 

melalui teori-teori kognitif pembelajaran melalui multimedia seperti teori „dual 

coding‟ Paivio dan teori kognitif pembelajaran melalui multimedia Mayer (Mayer, 

2005). 

Menurut Paivio (2006), maklumat diproses di dalam otak manusia menerusi 

dua saluran. Satu saluran yang memproses maklumat verbal seperti teks dan audio 

yang dinamakan „logogens‟ dan satu lagi saluran yang memproses maklumat bukan 

verbal seperti gambar, animasi, ilustrasi dan bunyi yang dinamakan „imagens‟. Teori  

„dual coding‟ juga mengenalpasti tiga bentuk pemprosesan maklumat iaitu: 

i. representational (perwakilan) : Pengaktifan terus perwakilan verbal atau 

bukan verbal. 

ii. referential (rujukan) : Pengaktifan perwakilan verbal oleh perwakilan bukan 

verbal atau sebaliknya. 

iii. associative (gabungan) : Pengaktifan perwakilan oleh sistem yang sama, sama 

ada verbal oleh verbal atau bukan verbal oleh bukan verbal. 

 

 

 

 

 

 

 

 

 

 

 

 

 

Rajah 1.1.   Kerangka Kajian 

Teori / Modul 

 Teori  Kognitif Mayer (2001) 

 Modul Inkuiri Harwood (2004) 

 

PENGGUNAAN TEKNIK 
INKUIRI PENEMUAN DALAM 

PEMBINAAN KOSWER 

Model ADDIE  

• Analisa 

• Rekabentuk 

• Pembangunan 

• Pelaksanaan 

• Penilaian  

Keberkesanan 

 Ujian Pasca 

 Ujian Pra 

 Soalselidik 

Masalah 
Keberkesanan penggunaan  teknik 

pembinaan koswer 

Pelaksanaan 

 Kumpulan kawalan 

 Kumpulan rawatan 

1.6  Objektif Kajian 

 

Kajian yang dijalankan ini bertujuan untuk melihat beberapa perkara seperti berikut : 

i. Melihat persepsi pelajar terhadap penggunaan Koswer Pendidikan Teknik 

Inkuiri Penemuan (KTIP) berbanding pelajar yang menggunakan Koswer 

Pendidikan Teknik Tutorial (KTT). 

ii. Untuk menentukan peningkatan tahap pencapaian pelajar yang menggunakan 

Koswer Pendidikan Teknik Inkuiri Penemuan (KTIP) berbanding pelajar yang 

menggunakan Koswer Pendidikan Teknik Tutorial (KTT). 

iii. Dapat membangunkan Koswer  Teknik Inkuiri Penemuan (KTIP) dengan 

jayanya berbanding pelajar yang menggunakan Koswer Pendidikan Teknik 

Tutorial (KTT). 

 

 

1.7  Persoalan Kajian 

 

Beberapa  persoalan kajian yang ingin dikaji adalah seperti berikut  : 

i. Apakah persepsi pelajar yang menggunakan koswer Pendidikan Teknik Inkuiri 

Penemuan (KTIP) berbanding koswer menggunakan Teknik Tutorial (KTT)? 

ii. Adakah wujud perbezaan signifikan prestasi pelajar yang menggunakan 

koswer Pendidikan Teknik Inkuiri Penemuan (KTIP) berbanding koswer 

menggunakan Teknik Tutorial (KTT)? 

iii. Apakah Koswer Teknik Inkuiri Penemuan dapat dibangunkan dengan jayanya 

sebagai bahan bantu mengajar (BBM)? 

1.8  Hipotesis Kajian 

 

1.8.1 Hipotesis Kajian 1 

 

HO1:  Tidak terdapat perbezaan signifikan min persepsi pelajar yang menggunakan 

koswer Pendidikan Teknik Inkuiri Penemuan (KTIP) berbanding koswer 

menggunakan Teknik Tutorial (KTT). 

HA1:  Terdapat perbezaan signifikan min persepsi pelajar yang menggunakan koswer 

Pendidikan Teknik Inkuiri Penemuan (KTIP) berbanding koswer 

menggunakan Teknik Tutorial (KTT). 

 

1.8.2 Hipotesis Kajian 2 

 

HO1:  Tidak terdapat perbezaan signifikan min prestasi pelajar yang menggunakan 

koswer Pendidikan Teknik Inkuiri Penemuan (KTIP) berbanding koswer 

menggunakan Teknik Tutorial (KTT). 

HA1:  Terdapat perbezaan signifikan min prestasi pelajar yang menggunakan koswer 

Pendidikan Teknik Inkuiri Penemuan (KTIP) berbanding koswer 

menggunakan Teknik Tutorial (KTT). 

1.9  Batasan Kajian 

 

Terdapat beberapa batasan dalam kajian ini seperti berikut : 

i. Pelajar kurang pendedahan kepada komputer. 

ii. Masalah ketiadaan komputer di sekolah. 

iii. Kajian ini hanya menumpukan kepada topik  „Menganalisa Asid dan 

Alkali‟yang mana topik ini kesukaran kepada pelajar kerana perlu membuat 

eksperimen dalam kelas biasa. 

iv. Kajian ini hanya menumpukan kepada dua kumpulan yang sama aras tahap 

pengetahuan. Satu kumpulan untuk menilai penggunaan koswer teknik inkuiri 

penemuan dan satu kumpulan untuk koswer teknik tutorial. 

 

 

1.10 Definisi Operasi 

 

Berikut merupakan beberapa definisi operasi. 

i. Koswer Pendidikan Teknik Tutorial (KTT) 

Koswer yang digunakan untuk perbandingan menggunakan teknik tutorial. 

Koswer ini telah dibangunkan oleh Bahagian Teknologi Pendidikan, 

Kementerian Pelajaran Malaysia. 

ii. Koswer Pendidikan Teknik Inkuiri Penemuan (KTIP) 

Koswer yang dibangunkan untuk diuji dalam kajian ini. Koswer ini 

dibangunkan dengan menggunakan teknik inkuiri penemuan. 

iii. Guru 

Dalam konteks kajian ini, penggunaan perkataan guru merujuk kepada 

individu yang mengajar di sekolah kajian yang dijalankan. 

iv. Pelajar  

Individu yang menjadi alat sampel dalam kajian ini. 

v. Ujian pra 

Ujian secara bertulis yang dilakukan oleh  pelajar sebelum mereka 

menggunakan koswer. 

vi. Ujian pos 

Ujian secara bertulis yang dilakukan oleh pelajar selepas mereka 

menggunakan koswer. 

 

 

1.11 Rumusan 

 

Koswer dengan pelbagai kelebihannya dilihat dapat menjadi media pengajaran 

alternatif dalam membantu membina kemahiran kognitif pelajar terutamanya dalam 

mempersembahkan isi kandungan dinamik. Kemahiran kognitif ini merupakan 

kemahiran terpenting yang perlu dibina di kalangan pelajar bagi memastikan 

pencapaian akademik yang cemerlang. Walaupun keberkesanan koswer mempunyai 

asas teori yang kukuh, namun keputusan-keputusan kajian terhadap koswer adalah 

tidak konsisten. Antara punca yang dilihat menyumbang kepada keadaan ini ialah 

aspek ketepatan reka bentuk. Keberkesanan koswer terhadap pelajar akan berkurang 

sekiranya mereka tidak diperuntukkan masa yang mencukupi untuk berinteraksi dan 

mengekstrak maklumat penting dari koswer tersebut. Sehubungan itu, teknik yang 

sesuai digunakan dalam pembinaan koswer memainkan peranan yang penting 

terhadap pencapaian pelajar. Teknik inkuiri penemuan dan juga teknik tutorial antara 

teknik yang selalu digunakan oleh pembangun koswer. Keberkesanan kedua-dua 

bentuk teknik tersebut  bercanggah dari sudut teori kognitif dan dapatan-dapatan 

kajian. Sehubungan itu, kajian ini adalah penting bagi menentukan teknik yang 

terbaik untuk diaplikasikan di dalam koswer yang dibangunkan.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


